
Geroa Bai talde parlamentarioko foru parlamentari Javier Ollo Martínezek, Legebiltzarreko Erregelamenduan ezarritakoaren babesean, honako galdera hau aurkezten du, Landa Garapeneko eta Ingurumeneko kontseilari José Mari Aierdi Fernández de Barrena jaunak irailaren 25eko Osoko Bilkuran ahoz erantzun dezan:
Udaro Nafarroan nahiz Espainiako Estatu osoan gertatu ohi diren baso-sute gero eta larriagoek eztabaidaren erdigunean jarri dute baso-kudeaketaren eredua, eta gehiengo handi batek dio suteak neguan prebenitu beharra dagoela, udan suterik egon ez dadin. Halatan, baso-antolaketari buruzko planen bidez Nafarroako Gobernuak eta toki-entitateek egiten dituzten baso-aprobetxamenduak funtsezkoak dira, Nafarroan giltzarri den sektore ekonomiko bat –zurarena–bultzatzeaz eta azken horientzako finantzaketa-iturri garrantzitsu bat izateaz gain.  Zer balorazio egiten duzu baso-aprobetxamenduek gure mendiak leheneratzeko eta, horrenbestez, baso-suteak prebenitzeko duten garrantziaz?

